
Ferslach Ledegearkomste kiesferiening ChristenUnie Dantumadiel
20 november 2013, om 19:30 oere, De Beijer yn Rinsumageast

Oanwêzich: 

	R.F.Wielstra
	Wâlterwâld
	A.J. de Vries-kooistra
	Damwâld

	J.H. van der Pas
	Damwâld
	H. Kooistra
	Damwâld

	E. Klaver
	Damwâld
	M. de Jong
	Feanwâlden

	T. Smit-de Vries, fraksje
	Wâlterswâld
	R. Postema
	Broeksterwâld

	G. Wiersma, fraksje
	Wâlterswâld
	J. Koppe-van Winkel
	Broeksterwâld

	J. Visser-Rintjema
	Damwâld
	L. Blees
	Damwâld

	B. Wielinga
	De Falom
	G. Renes, ponghâlder
	Damwâld

	Dhr. en mw. J. Debreczeny
	Damwâld
	M. Kooistra, foarsitter.
	De Westereen

	Y. Wielstra
	Damwâld
	R. de Graaf, bestjoerslid
	De Westereen

	R. Tulner
	Wâlterswâld
	H. Minkes, siktaris 
	Readtsjerk


1. Iepening
We sjonge út it lietboek foar de tsjerken liet 78; 1,2 en 4: “Laat me in u blijven, groeien, bloeien”.
De foarsitter, Menno Kooistra, lêst Gen. 28: 12-15. Hij neamt it in bemoediging dat de Himel iepen is en dat God mei ús meigiet. Ek mei de Christenunie, ek yn dizze gearkomste. Hij iepent de gearkomste mei gebed en hjit eltsenien fan herte wolkom.

De foarsitter meldt de ferhindering fan: Sjoeke Dantuma, Albert Dantuma, Otte Visser, Sape H. de Vries en Ronald. Dijksterhuis. 

2. fêststelle wurklist
Der wurde gjin nije punten oanbracht
3. Ferslach fan de ledegearkomste op 29 mei 2013
It ferslach, mei tank oan de siktaris, wurdt fêststeld sa’t it is. Der binne gjin bemerkings. 

4. meidielings en inkommen stikken
der is in noeging foar it lânlike ledenkongres CH op 23 novimber o.a.

5. Konsept-kandidatelist foar de gemeenterieferkiezings op 19 maart 2013.

De foarsitter is bliid en tankber dat der safolle minsken op de list wolle. Foar de earste 6 kandidaten op de list is in seleksjekommisje (Bekinde CU-leden yn Fryslân: Harm de Jong, Jan Rozema en Margreet van de Meulen) frege om de geskiktheid fan de kandidaten te ûndersykjen. Hja ha advys útbrocht. Dat advys is yntegraal oernommen troch it bestjoer en dat is wat de minsken op de kandidatelist moandei op de mail neistjoerd krigen. Hij freget er of der bemerkings binne. Op in fraach hjiroer wurdt antwurde dat ús hjoeddeistige wethâlder Ronald Dijksterhuis net op de list stiet. Hij is ferhûze nei Ljouwert. Romke Wielstra jowt oan dat hij graach wol dat de nûmmers 3 en 5 ( Nico Zwart en Jos Debreczeny) wiksele wurde. Dit fanwege de grutte ûnderfining fan nr. 5. It bestjoer leit út dat der (op advys fan de seleksjekommisje) keazen is foar ferjonging. En dat wolle wij graach stypje. De grutte ûnderfining fan nr. 5 wolle we tige graach brûke yn de skaadfraksje. Hij kin dêr in coachende rol op him nimme. Dit is it earste amendemint. Dan jowt Jos Debreczeny oan dat er teloarsteld is yn it 5e plak. Hij wol op in ferkiesbere posysje. Hij fynt dit foar de nammebekendheid en ûnderfining yn de fraksje fan belang. Dat sil stimmen lûke. De jongeren kinne dan yn de steunfraksje yndraaie yn it polityke bedriuw.

Yn in reaksje jowt it bestjoer oan it wichtich te finen dat de fraksje boppe oan de list stiet. Ek dat it tige wichtich is dat der froulje heech op de list stean. 

It bestjoer riedt beide amandeminten ôf.

De foarsitter jowt de 2 amendeminten yn stimming. Earst dat fan Jos Debreczeny: fan 5 nei 2 op de list. Dit amendemint wurdt stipe troch 2 oanwêzichen. De oaren binne tsjin. Dan it amendemint oanbrocht troch Romke Wielstra. Hjir binne 4 leden foar. De rest is tsjin. 

De foarsitter stelt fêst dat de amendementen fersmiten binne en kandidatelist net wiizige wurdt. Hij tanket de gearkomste dêrfoar en sprekt it betrouen út dat we no mei in moaie kandidatelist de ferkiezings yngeane. 

6. 1e opset fan it konsept-programma foar de gemeenteriedsferkiezings 2014.
Oan de hân fan in PP-presentaasje ljochtet Gerben Wiersma, de fraksjefoarsitter, yn grutte halen it konseptprogramma ta. Om’t wij de kristlike grûnslach tige wichtich fine is der omtinken foar de rêst op snein en foar amtners mei gewissebeswieren.  Fanút de haadtémas: Tûk ûndernimme; Rjochtfeardich en Duorsem is it program opbout. Der wurdt diskusjearre oer gemeentelike weryndieling as amtike gearwurking. Debreczeny jowt oan dat er foar de weryndieling is om’t neffens him de bestjoerkrêft tanimt en mei in grutter amtlik apparaat effisjenter en deskundiger wurke wurde kin. It bestjoer fynt it wichtich dat de weryndieling dúdlike foardielen opsmite moat: net gearwurkje om it gearwurkjen. Dêrom is de ynstek op dit stuit noch foarsichtich: earst amtlik gearwurkje. En dat fierder útwreidzje as dêr oanlieding foar is. As bijgelijks de gemeenten om ús hinne wol weryndiele dan moat Dantumadiel net oan de kant stean bliuwe.

De gearkomste jowt it bestjoer it mandaat om it ferkiezingsprogramma fierder út te wurkjen en definityf fêst te stellen.

7. Meidielings kampanjeteam ferkiezings gemeenterie 2014
Kampagnelieder Rixt de Graaf leit de oanpak út. Der binne 4 doelgroepen beneamd: nije en jonge stimmers, âlderein, middengeneraasje en jonge âlders. Dêrop wurdt de kommunikaasje rjochte. Neist de winstige wize fan kampanjefieren wurde ek moderne middels lykas Twitter en Facebook brûkt yn de kampanje. De web-side moat no gau oanpast wurde oan de nije sitewaasje.

It kin wêze dat der op jimme as leden, mar seker as minsken op de kandidatelist in berop dien wurdt troch it kampanjeteam. Graach wolle we dat jimme dêr ré ta binne.
8. Omfreegjen
Op de konfokaasje foar de gearkomste stiet net D.V.. Dhr. Hans Kooistra fynt dat soks foar in kristike partij wol moat. De siktaris is it mei him iens en besiket dêr tenei om te tinken.
9. Slúting
As slúting wurdt in tankgebet útsprutsen troch Gerrit Renes en wurdt lied 43; 1 en 2  mei is titel “In Gods overwinning“ út de opwekkingsbondel songen. 

De foarsitter winsket eltsenien in goede reis nei hûs.

